
TA’LIM KLASTERI 
SHAROITIDA BO‘LAJAK 
MUHANDISLARNING TAYANCH 
KOMPETENSIYALARINI 
RIVOJLANTIRISHNING 
PEDAGOGIK SHART-
SHAROITLARI VA METODIK 
MODELI
Yangiyev Shavkat Norkobulovich
Qarshi davlat universiteti mustaqil tadqiqotchisi, Qarshi, O‘zbekiston

Annotatsiya: Maqolada texnika oliy ta’lim muassasalarida ta’lim klasteri sharoitida bo‘lajak muhandislarning tayanch 
kompetensiyalarini rivojlantirishning pedagogik shart-sharoitlari va metodik modeli asoslangan. Tadqiqot muammosi sifa-
tida loyihaviy yondashuv asosida tayanch kompetensiyalarni shakllantirish tizimining kompleks va izchil ishlab chiqilma-
ganligi belgilangan. Tizimli yondashuv metodologiyasiga tayanib, model yetti konseptual tamoyil asosida loyihalashtirilgan 
hamda maqsadli, mazmunli, jarayonli, metodik va natijaviy bloklardan iborat metodik model yaratilgan. Tayanch kom-
petensiyalarni rivojlantirishga yo‘naltirilgan “Fan va texnika integratsiyasi”, “Innovatsion loyiha”, mobil loyiha va “6-3-5” 
metodlaridan foydalanish metodikasi tavsiflangan. Modelning amaliyotga tatbiq etilishi negizida maxsus kurs dasturi 
ishlab chiqilgan va o‘quv jarayoniga joriy etilgan. Taklif etilayotgan pedagogik shart-sharoitlar va metodik model bo‘lajak 
muhandislarning tayanch kompetensiyalarini samarali rivojlantirishning amaliy vositasi bo‘lib xizmat qilishi asoslangan.

Kalit so‘zlar: pedagogik shart-sharoit, metodik model, ta’lim klasteri, loyiha metodi, tayanch kompetensiya, “6-3-5” 
metodi, innovatsion loyiha, fan va texnika integratsiyasi, maxsus kurs, tizimli yondashuv.
Abstract: The article substantiates the pedagogical conditions and methodical model for developing future engineers’ 
core competencies in technical higher education institutions under educational cluster conditions. The research problem 
is identified as the insufficiently comprehensive and systematic development of a methodology for forming core compe-
tencies based on a project approach. Drawing on systemic-approach methodology, the model is designed on the basis 
of seven conceptual principles and comprises target, content, procedural, methodical and outcome blocks. The method-
ology of applying the “Integration of Science and Technique”, “Innovative Project”, mobile-project and “6-3-5” methods 
aimed at developing core competencies is described. Based on the model’s implementation, a special-course programme 
was developed and introduced into the educational process. It is substantiated that the proposed pedagogical conditions 
and methodical model serve as a practical tool for the effective development of future engineers’ core competencies.

Key words: pedagogical condition, methodical model, educational cluster, project method, core competence, “6-3-5” 
method, innovative project, integration of science and technique, special course, systemic approach.
Аннотация: В статье обоснованы педагогические условия и методическая модель развития базовых компетенций 
будущих инженеров в технических вузах в условиях образовательного кластера. В качестве научной проблемы 
определена недостаточная комплексность и системность разработки методики формирования базовых компе-
тенций на основе проектного подхода. Опираясь на методологию системного подхода, модель спроектирована на 
основе семи концептуальных принципов и включает целевой, содержательный, процессуальный, методический 
и результативный блоки. Описана методика применения методов “Интеграция науки и техники”, “Инновационный 
проект”, мобильного проектного метода и метода “6-3-5”, направленных на развитие базовых компетенций. На 
основе внедрения модели разработана и внедрена в учебный процесс программа спецкурса. Обосновано, что 
предложенные педагогические условия и методическая модель служат практическим инструментом эффектив-
ного развития базовых компетенций будущих инженеров.

Ключевые слова: педагогическое условие, методическая модель, образовательный кластер, метод проектов, 
базовая компетенция, метод “6-3-5”, инновационный проект, интеграция науки и техники, спецкурс, системный 
подход.

KIRISH
Bo‘lajak muhandislarning tayanch kompetensiyalarini rivojlantirish muammosi nazariy jihatdan asoslanishi 

bilan bir qatorda, uni amaliyotda ta’minlovchi aniq pedagogik shart-sharoitlar va metodik vositalarni ishlab chi
qishni ham taqozo etadi. Texnika oliy ta’lim muassasalarida an’anaviy o‘qitish tizimi ko‘proq nazariy bilimlarni 
uzatishga yo‘naltirilgan bo‘lib, talabalarning loyihaviy, kommunikativ va ijodiy faoliyatga bo‘lgan ehtiyojlarini 
yetarli darajada qondirmaydi. Bu holat, o‘z navbatida, bitiruvchilarning ishlab chiqarish sharoitlariga moslashish 
jarayonini murakkablashtiradi.

Ilg‘or pedagogik tajriba shuni ko‘rsatadiki, bo‘lajak muhandislarning tayanch kompetensiyasini loyiha meto-
dikasi asosida shakllantirish tizimini ishlab chiqish va amaliyotga tatbiq etishda muammolarni kompleks, tizimli 
ravishda hal etish zarur. Shu bilan birga, texnika OTMlarida ta’lim klasteri sharoitida tayanch kompetensiyalarni 
rivojlantirishning pedagogik shart-sharoitlari va ularni amalga oshiruvchi yaxlit metodik modeli yetarlicha ishlab 
chiqilmagan, bu esa mazkur tadqiqotning dolzarbligini belgilaydi.

Tadqiqotning maqsadi - ta’lim klasteri sharoitida bo‘lajak muhandislarning tayanch kompetensiyalarini 
rivojlantirishning pedagogik shart-sharoitlarini aniqlash hamda ularni amalga oshirishning metodik modelini 
ishlab chiqishdan iborat.

Vazifalar sifatida quyidagilar belgilandi:

•	 modelni loyihalashning konseptual tamoyillarini asoslash;

•	 model bloklarini ishlab chiqish;

•	 tayanch kompetensiyalarni rivojlantirishga yo‘naltirilgan metodlar majmuasini tavsiflash;

•	 modelning amaliy tatbiqi sifatida maxsus kurs dasturini yaratish.

MAVZUGA OID ADABIYOTLAR SHARHI
Pedagogik hodisalarni tizimli yondashuv asosida tahlil qilish V. P. Bespalko, N. V. Kuzmina, Yu. A. Kustov 

va N. F. Talizina ishlarida chuqur yoritilgan.
V. P. Bespalkoning ta’kidlashicha, pedagogik nazariyaning yangi bosqichda rivojlanishi tarbiya va ta’lim 

hodisalarini tizim sifatida ko‘rib chiqishga bog‘liq.
M. I. Maxmutov va V. S. Bezrukova tizimni tashkil etuvchi omillar sifatida tarkibiy qismlarni yagona butun-

likka birlashtirish, ularni maqsadga yo‘naltirish va har bir komponentning mustaqilligini saqlashni ko‘rsatadi.
Pedagogik modellashtirish metodologiyasi N. V. Bordovskaya, V. I. Zagvyazinskiy va V. V. Krayevskiy 

tomonidan ishlab chiqilgan bo‘lib, ular modellashtirishni empirik va nazariy bilimlarni birlashtiruvchi integral 
vosita sifatida talqin qiladi.

S. M. Markova pedagogik modellashtirish jarayonining tarkibiy-vazifaviy xususiyatlarini asoslagan.
Ushbu ilmiy manbalar tadqiqotda tayanch kompetensiyalarni rivojlantirishning metodik modelini loyihalash-

ning nazariy-metodologik zaminini tashkil etdi. Shu bilan birga, ko‘rsatilgan tadqiqotlarda klaster sharoitidagi 
o‘ziga xos pedagogik shart-sharoitlar alohida obyekt sifatida o‘rganilmagan, bu esa ushbu maqolada ko‘tarilgan 
masalaning ilmiy yangiligini ta’minlaydi.

TADQIQOT METODOLOGIYASI
Tadqiqotda tizimli yondashuv yetakchi metodologik asos sifatida qo‘llanildi, chunki u pedagogik hodisa va 

jarayonlarni o‘zaro bog‘liqlik va uzluksizlikda har tomonlama tahlil qilishni talab qiladi.
Modelni loyihalashda quyidagi metodlardan foydalanildi:

1.	 Nazariy tahlil va sintez - konseptual tamoyillarni asoslash uchun;

2.	 Pedagogik modellashtirish - metodik modelning tarkibiy bloklarini yaratish uchun;

3.	 Qiyosiy-tahliliy metod - mavjud metodik yondashuvlarni solishtirish uchun.

Manba bazasi sifatida tizimli pedagogika, pedagogik modellashtirish va loyiha metodikasiga oid ilmiy 
adabiyotlar, shuningdek, O‘zbekiston Respublikasining oliy ta’lim sifatini oshirishga qaratilgan me’yoriy-huquqiy 
hujjatlari tahlil qilindi.

Metodologik asos sifatida V. P. Bespalkoning pedagogik tizimlar nazariyasi, N. V. Bordovskaya va 
V. I. Zagvyazinskiyning pedagogik modellashtirish konsepsiyasi hamda M. I. Maxmutovning tizim tashkil etuvchi 
omillar haqidagi qoidalari qabul qilindi.

TAHLIL VA NATIJALAR
Tadqiqot natijasida tizimli yondashuvga asoslangan loyiha metodi negizida bo‘lajak muhandislarning 

tayanch kompetensiyasini rivojlantirish tizimi uchun yetti konseptual tamoyil ishlab chiqildi. Ulardan birinchisi 
- tizimli yondashuvni amalga oshirish tamoyili bo‘lib, u loyiha metodidan foydalanishning izchilligi, vazifalar 
murakkabligining kursdan kursga ortib borishi, shuningdek, loyiha metodini boshqa faollashtiruvchi usullar bilan 
uyg‘unlikda qo‘llanilishini talab qiladi. Qolgan tamoyillar klasterli, differensial, metodologik, kontekstli, individual 
va loyihaviy yondashuvlar hamda kasbga yo‘naltirilganlik, ta’limning uzluksizligi, dasturiy-maqsadlilik, ta’lim 
muhiti va o‘z-o‘zini rivojlantirish g‘oyalarini birlashtiradi.

Ushbu tamoyillar asosida talabalarni ta’lim klasteri sharoitida tayanch kompetensiyalarini rivojlantirishning 
maqsadli, mazmunli, jarayonli, metodik va natijaviy bloklardan iborat metodik modeli yaratildi. Maqsadli blok 
tadqiqotning kutilayotgan yakuniy natijasini - bo‘lajak muhandisning tayanch kompetensiya darajasini - belgi-
laydi. Mazmunli blok ixtisoslik fanlari (jumladan, “Traktorlar va transport vositalari”) dasturining tayanch kompe-
tensiya komponentlari bilan uyg‘unlashtirilgan mazmunini o‘z ichiga oladi. Jarayonli blok o‘quv jarayonini ta’lim 
klasteri sharoitida tashkil etish bosqichlarini aks ettiradi. Metodik blok tayanch kompetensiyalarni rivojlanti
rishga yo‘naltirilgan metodlar majmuasini birlashtiradi, natijaviy blok esa erishilgan natijalarni baholash mezon-
larini o‘z ichiga oladi.

Metodik blok tarkibida talabalarning tayanch kompetensiyasini rivojlantirish uchun bir qator yangi metodlar 
qo‘llanildi. “Integration of science and technique” (Fan va texnika integratsiyasi) metodi nazariy bilimlarni 
amaliy-texnik vazifalar bilan bevosita bog‘lashga, “Innovative project” (Innovatsion loyiha) metodi talabalarni 
real muhandislik muammolarini ijodiy hal etishga jalb qilishga, mobil loyiha metodi zamonaviy raqamli vosi-
talar yordamida loyiha ustida masofadan hamkorlikda ishlashga, “6-3-5” metodi esa kichik guruhlarda tezkor 
g‘oyalar generatsiyasi (har bir ishtirokchi 5 daqiqa ichida 3 ta g‘oya taklif etadi) orqali ijodiy va kommunikativ 
ko‘nikmalarni rivojlantirishga xizmat qildi.

Modelning amaliy tatbiqi sifatida “Ta’lim klasteri sharoitida talabalarning tayanch kompetensiyalarini rivo-
jlantirish metodikasini takomillashtirish” nomli maxsus kurs dasturi ishlab chiqildi hamda o‘quv jarayoniga joriy 
etildi. Shuningdek, “Traktorlar va transport vositalari” fani doirasida “Dvigatelning issiqlik balansini hisoblash” 
mavzusida dars ishlanmasi tayyorlandi va tajriba-sinov ishlarida qo‘llanildi.

Olingan natijalar V. P. Bespalkoning pedagogik hodisalarni tizim sifatida ko‘rib chiqish zarurati haqidagi 
qoidasi bilan uyg‘undir: taklif etilgan yetti tamoyilli model aynan shu tizimlilik talabiga javob beradi, chunki u 
alohida metodlarni emas, balki maqsad, mazmun, jarayon, metod va natijani yaxlit zanjir sifatida birlashtiradi.

N. V. Bordovskaya va V. I. Zagvyazinskiyning pedagogik modellashtirish konsepsiyasi bilan qiyoslaganda, 
bizning modelimizning o‘ziga xosligi shundaki, u ta’lim klasteri sharoitidagi o‘zaro hamkorlikni alohida jarayonli 
blok sifatida ajratib ko‘rsatadi.

“6-3-5” va mobil loyiha kabi metodlarning qo‘llanilishi M. I. Maxmutov va V. S. Bezrukova ta’kidlagan tizim 
tashkil etuvchi omillar – komponentlarning o‘zaro bog‘liqligi va mustaqilligi – talabiga mos keladi: har bir metod 
alohida vazifani bajaradi, ammo ular birgalikda yaxlit metodik tizimni tashkil etadi. Bu esa tayanch kompetensi-
yalarni rivojlantirish jarayonining nafaqat nazariy, balki amaliy jihatdan ham izchil bo‘lishini ta’minlaydi.

XULOSA VA TAKLIFLAR
O‘tkazilgan tadqiqot natijasida ta’lim klasteri sharoitida bo‘lajak muhandislarning tayanch kompetensiyala-

rini rivojlantirishning yetti konseptual tamoyilga asoslangan metodik modeli ishlab chiqildi. Model maqsadli, 
mazmunli, jarayonli, metodik va natijaviy bloklardan iborat bo‘lib, uning metodik bloki “Fan va texnika integrat-
siyasi”, “Innovatsion loyiha”, mobil loyiha va “6-3-5” metodlarini birlashtiradi. Modelning amaliy tatbiqi sifatida 
maxsus kurs dasturi va aniq dars ishlanmalari yaratildi hamda o‘quv jarayoniga joriy etildi.

Tadqiqot natijalari asosida quyidagi tavsiyalar berildi: birinchidan, texnika OTMlarida ixtisoslik fanlarini 
o‘qitishda loyihaviy metodlarni tizimli va izchil qo‘llash; ikkinchidan, “6-3-5” va mobil loyiha kabi tezkor ijodiy 
metodlarni amaliy mashg‘ulotlarga keng joriy etish; uchinchidan, ta’lim klasteri ishtirokchilari (OTM, ishlab 
chiqarish korxonalari, talabalar) o‘rtasidagi hamkorlikni institutsional darajada mustahkamlash. Ishlab chiqilgan 
metodik model keyingi tadqiqotlarda tayanch kompetensiyalarning rivojlanganlik darajasini tajriba-sinov yo‘li 
bilan baholash uchun asos bo‘lib xizmat qiladi.

Foydalanilgan adabiyotlar ro‘yxati:
1.	 Беспалько В.П. О возможностях системного подхода в педагогике // Сов. педагогика. - 1990. - № 7. - С. 59-60.
2.	 Беспалько В.П. Основы теории педагогических систем. - Воронеж: Изд-во Воронежского университета, 1977. - 

304 с.
3.	 Кузмина Н.В. Методы системного педагогического исследования. - Л.: ЛГУ, 1980. - 179 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

